
ఉ. శ్రీనగచక్రవర్తితుదిశృంగము చూచెదమంచు నేఁటికిం

    బోననిశంబు నుండునిదె[1]! పుట్టువుఁ జావును లేనిమందు నా

    చే ననుచుం బతాక యనుచేఁ దరుణాచల మెక్కి [2]చీఱుఁ బం

    చాననుఁ డిందుమౌళి త్రిపురాంతకదేవుఁడు భక్తలోకమున్.






కళిక - వృషభగతిరగడ - త్రిపుటతాళము






మరియు సజ్జనభక్తగృహముల - మరగి తిరిగెడికామధేనువు

కఱద లెఱుఁగక వేఁడు దీనులఁ - గదియుజంగమరత్నసానువు

శైలజాముఖచంద్రరోచుల - చవులఁ దవిలెడునవచకోరము

వేలుపుందపసుల తలంపున - వెల్లికొల్పెడు నమృతపూరము

[3]దేవతలు మువ్వురకు నవ్వలి - దెస వెలుంగుచునుండు నెక్కటి

భావవీథులఁ గలసి పలుకులఁ - బట్టి చెప్పఁగరాని చక్కటి

ఆఱురేకులమంత్రకుసుమము - నందు వెలిఁగెడు చంచరీకము



వేఱుసేయక యోగిజనములు - వెదకిపొందెడు[4]నూర్ధ్వలోకము 


	↑ మానవులు - ముద్రితములు

	↑ చేరు - వ్రాతపుస్తకము

	↑ దేవతలకు - ముద్రితములు

	↑ పొందెడి - ముద్రితములు

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 12 అక్టోబరు 2020న 00:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

